
QORTI CIVILI

PRIM" AWLA
ONOR. IMHALLEF
JOSEPH R. MICALLEF

Seduta tat-12 ta' Mejju, 2015
Mandat Numru. 650/2015/1

METALFIT LIMITED (C — 3611)

VS

MALTA INDUSTRIAL PARKS LIMITED (C - 28965) u I-Kummissarju
tal-Artijiet

[I-Qorti:

Rat ir-Rikors imressagq fil-21 ta’ April, 2015, li bih u ghar-ragunijiet hemm
imfissra, I-kumpannija rikorrenti (aktar ’il quddiem imsejha “Metalfit”)
talbet li I-Qorti zzomm lill-intimati milli jnehhuha mill-fabbrika li ggib in-
numru ATDO12Y li tinsab fil-qasam industrijali f’ Attard, u dan wara li fit-
2 ta’ April, 2015 inhareg Ordni minghand il-kumpannija intimata (aktar ’il

quddiem imsejha “MIP”) li tatha ghoxrin (20) jum zmien min-notifika biex
tohrog mill-imsemmija fabbrika u li tnehhi minn §o fiha kulma ghandha li
huwa ta’ Metalfit, liema ordni sar minghajr raguni tajba fil-ligi u minghajr
“‘due process” quddiem qorti kompetenti;

Rat id-degriet taghha tal-21 ta’ April, 2015, li bih laqghet it-talba ta’
Metalfit provvizorjament, ordnat in-notifika lill-intimati b’ghaxart (10) ijiem
zmien ghat-Twegiba, u qgieghdet ir-rikors ghas-smigh tal-5 ta’ Mejju,
2015;

Rat it-Twegiba mressqa mill-intimat Kummissarju tal-Artijiet fit-30 ta’April,
2015, li biha laga’ ghat-talba ta’ Metalfit billi qal li la huwa u langas id-
Dipartiment tal-Artijiet ma ghandhom xjagsmu b’xi mod mat-tmexxija
tal-fabbrika li dwarha saret din il-pro¢edura, u minhabba fhekk talab i
jinheles milli jibga’ fil-kaz ghaliex ma ghandu |-ebda interess guridiku fil-
kwestjoni billi la jircievi I-hlasijiet tal-okkupazzjoni tal-fabbrika u langas
kien l-awtur tal-Ordni li minnu tilminta Metalfit. Mihabba f'dan, qal li ma
jezistux kontrih I-elementi mitluba mil-ligi biex it-talba ta’ Metalfit ghall-
hrug tal-Mandat tista’ tintlaga’;

Rat it-Twegiba mressqa minn MIP fl-4 ta’ Mejju, 2015, li biha u ghar-
ragunijiet hemm imfissra, laqghet ghat-talba ta’ Metalfit billi qalet li |-
Kummissarju tal-Artijiet iddahnhal fdin il-pro¢edura bla ma kien hemm
ghalfejn ghaliex kull responsabbilta’ dwar it-tmexxija tal-fabbrika
ghaddiet f'idejha sa mill-2004. Laqga’ wkoll billi qalet li s-setgha taghha li
tordna t-tnehhija ta’ persuna minn art jew bini tal-Gvern jinghatalha bis-
sahha tal-artikolu 3(1) tal-Kapitolu 228 tal-Ligijiet ta’ Malta u ghalhekk |-
Ordni mahrug minnha kien wiehed sewwa u mahrug fwaqtu. Ziedet
tghid li Metalfit ma ghandha I-ebda jedd mad-daqgga t'ghajn x'titlob i jkun
imhares bil-hrug ta’ Mandat, ladarba l-istess rikorrenti ma tista’ turi |-
ebda titolu tajjeb ghall-fabbrika mertu tal-kaz. Qalet li s-setghat
moghtijin lilha mil-ligi kemm taht il-Kapitolu 169 u taht il-Kapitolu 228 tal-
Ligijiet ta’ Malta ma jitolbu li tiddahhal fin-nofs |-ebda pro¢edura quddiem
xi gorti. Ghalhekk, f'dan il-kaz, ma jirrizultawx I-elementi miltuba mil-ligi
ghall-hrug tal-Mandat;

Semghet id-dikjarazzjoni maghmula waqt is-smigh tal-5 ta’ Mejju, 2015,
fisem l-intimata MIP ghall-finijiet tal-artikolu 873(3) tal-Kapitolu 12 tal-
Ligijiet ta’ Malta;

Semghet id-dikjarazzjoni maghmula waqt l-istess smigh mill-gharef
difensur ta’ Metalfit li biha irtira t-talba tal-istess kumpannija rikorrenti
kontra |-Kummissarju tal-Artijiet, wara li tfisser kif u ghaliex kienet biss I-

intimata MIP li kellha s-setghat ta’ tmexxija tal-fabbrika u li minnha kien
inhareg I-Ordni ta’ Zgumbrament;

Semghet ix-xhieda mressqga mill-partijiet;
Semghet it-trattazzjoni tal-avukati tal-partijiet;
Rat I-atti kollha tar-rikors;

Rat id-degriet taghha tal-5 ta’ Mejju, 2015, li bih halliet ir-Rikors ghall-
provvediment;

Ikkunsidrat:

lIli tqis li Metalfit trid li zzomm lill-MIP milli tnehhiha mill-fabbrika li minnha
tandem fil-Qasam Industrijali ta’ F’Attard u dan wara li hargitilha Ordni
ta’ Zgumbrament minkejja |i kienet lagghet minghandha hlas ta’ kera
ghal zmien li jaghlaq fl-ahhar ta’ Gunju li gej*, u liema hlas offert intlaga’
mill-intimata MIP u nharget ricevuta®. Metalfit tghid ukoll li -izgumrament
gieghed isir bla ma nghata lilha zmien biex it-tnehhija tkun mistharrga
minn gorti;

Tqis li l-intimata MIP tghid |i t-talba ta’ Metalfit ma jmisshiex tintlaga’
ghaliex hija ma ghandha I-ebda titolu tajjeb biex tibga’ zzomm il-fabbrika
u wkoll ghaliex il-ligi taghti lill-istess MIP s-setgha li tnehhi minn hwejjeg
amministrati minnha lil kull min ikun gieghed izomm xi art jew bini tal-
Gvern bla titolu tajjeb. Minbarra dan, tixli lil Metalfit li waqfet tuza I-
fabbrika ghall-ghan li ghalih kienet twaqqfet u kemm hu hekk, fl-ahhar
zmien, hareg li ghal zmien twil Metalfit waqghet lura fil-hlasijiet taghha
ghall-okkupazzjoni tal-fabbrika, minbarra li irrizulta wkoll li I-fabbrika
kienet gieghda tintuza minn impriza b’xoghol marbut mal-industrija tal-
gbid tal-films®>;

Tqis li Metalfit ilha tokkupa I-fabbrika 12Y fil-Qasam Industrijali ta’
H’Attard ghal bosta snin*, u dan b’rabta mal-manufattura ta’ xoghol fil-
hadid u metalli ohrajn, li I-bi¢¢a I-kbira minnhom kienu mahsuba ghall-
esportazzjoni, kif maghruf mill-Korporazzjoni ghall-l1zvilupp ta’ Malta®;

! Dok fpag. 49 tal-atti

2 Dok f'pag. 50 tal-atti

® Dok “DWA”, fpag. 20 tal-atti

* Xhieda ta’ Daniel Farrugia 5.5.2015, fpagg. 22 — 3 tal-atti
® Dokti fpagg. 51 — 4 tal-atti

Tqis li z-zamma tal-fabbrika min-naha ta’ Metalfit bagghet ma giet qatt
formalizzata fxi ftehim miktub, u sallum ma ntwera li hemm I-ebda
kuntratt Ii jirregola dik iz-zamma,;

Tqis li, minn xi zmien ’| hawn, il-fabbrika gieghda tintuza wkoll minn
impriza — bl-isem ta’ “Latina Pictures” — li hija mdanhla fl-ghoti ta’ servizzi
b’rabta mal-industrija tal-gbid tal-films®;

Tqis li Metalfit kienet tkun irregolari fil-hlas tal-kumpens lil MIP dwar iz-
zamma taghha tal-fabbrika u li hlasijiet kien ilhom ma jsiru ghal zmien
twil” u kien hemm ukoll diffikultajiet biex ikun likwidat I-ammont tal-
kumpens minnha dovut®;

Tqis li fit-23 ta’ Marzu, 2015, Metalfit harget hlas b’cheque ghall-import
ta’ erbat elef hames mija u seba’ euro u tmenin ¢entezmi (€ 4,507.80)
pagabbli lil MIP bhala hlas ta’ kera ghal tliet (3) xhur b’sehh mill-ewwel
ta’ April, 2015. MIP laqghet il-hlas u harget ricevuta;

Tqis li fit-2 ta’ April, 2015°, MIP harget I-Ordni ta’ Zgumbrament fil-
konfront kemm ta’ Metalfit u kif ukoll ta’ Latina Pictures Limited;

Tqis li I-ghan ta’ talba ghall-hrug ta’ Mandat ta’ Inibizzjoni huwa dak i
jzomm persuna milli li taghmel xi haga li tkun li tista’ tkun ta’ hsara lill-
parti li titlob il-hrug tal-mandat™®;

Tqis li bil-ligi, jehtieg li r-rikorrent juri zewgd hwejjeg biex ikun jisthoqqlu
jikseb il-hrug ta’ Mandat bhal dak. L-ewwel haga li jrid juri hi I-mandat
huwa mehtieg biex jitharsu I-jeddijiet pretizi minnu. It-tieni haga hi li r-
rikorrent ikun jidher li ghandu, mad-daqga t’ghajn (prima facie) dawk il-
jeddijiet. Il-htieda li jintwera li |-parti li titlob il-hrug ta’ Mandat bhal dan
ikollha prima facie I-jeddijiet pretizi hija htiega oggettiva u mhux
soggettiva i tiddependi mid-diskrezzjoni tal-gudikant*. Tali jedd jew
jidher mad-daqqa t'ghajn jew, ghall-finijiet ta’ dan il-Mandat, ma jezistix;

Tqis li, minn Kkliem il-ligi nfisha, iz-zewg elementi huma kumulattivi u
mhux alternattivi. Jekk xi wiehed minn dawn iz-zewg elementi ma
jirrizultax, il-Qorti ghandha ti¢had it-talba ghall-hrug ta’ mandat bhal dak.
Siewi wkoll li wiehed izomm quddiem ghajnejh |i I-pro¢edura li hija

® Xhieda ta’ Damien Whitehead 5.5.2015, fpagg. 33 — 4 tal-atti

’ Xhieda ta’ Louis Attard 5.5.2015, fpag. 40 tal-atti

8 Dokti “A” u “B”, fpagg 13 — 5 tal-atti

° Dok fpag. 19 tal-atti

10 Art. 873(1) tal-Kap 12

1 App.Civ. 14.7.1988 fil-kawza fl-ismijiet Grech pro et noe vs Manfre’ (Kollez. Vol: LXXIL.ii.290)

mahsuba biex titgies talba bhal din huwa mixtieq li tkun wahda
sommarja, billi mhuwiex mistenni li jitressaq quddiem il-Qorti fi stadju
bhal dak kulma jmissu jitressaq quddiemha waqt is-smigh tal-kawza
dwar l-istess jedd. Huwa ghalhekk li llum il-ligi nbidlet u stabiliet zminijiet
gosra u precizi li fihom it-talba ghall-hrug ta’ dan il-Mandat ghandha jew
tintlaga’ jew tigi michuda'?;

Tqis li minn dan johrog li I-Mandat ta’ Inibizzjoni huwa mezz pro¢edurali
ec¢éezzjonali u mhux normali ta’ provediment legali*®.  Il-harsien i I-ligi
timmira ghalih fit-talba tal-parti rikorrenti huwa dak li, minghajr il-hrug tal-
Mandat, il-jedd li jista’ jkollu jithehha darba ghal dejjem u b’mod
irrimedjabbli.  Dan ma |fissirx li |-fatt li talba ghall-hrug ta’ Mandat ta’
Inibizzjoni tintlaga’, ikun ifisser li I-jedd huwa ippruvat. Bhalma lanqgas
ifisser li I-fatt li talba ghall-hrug ta’ Mandat bhal dak ma tintlagax ikun
ifisser li I-jedd pretiz ma jezistix. It-tiftix li trid taghmel il-Qorti huwa dak
jekk, bl-ghamil li minnu gieghed jibza’ r-rikorrent, jistax jintilef darba ghal
dejjem jedd li I-istess rikorrent jidher li ghandu fil-waqt |i hareg it-talba
ghall-hrug tal-Mandat;

Tqis li, b’zieda mal-elementi mehtiega kif imsemmi gabel, fkaz i I-hrug
tal-Mandat jintalab kontra |-Gvern jew kontra xi awtorita’ pubblika
mwagdfa bil-Kostituzzjoni jew kontra persuna li jkollha kariga pubblika fil-
kariga uffigjali taghha, il-ligi'* titlob ukoll li jintwera (a) li -haga li parti
titlob li tinzamm milli titwettaq fil-fatt hemm il-hsieb li titwettaq, u (b) li I-
pregudizzju li jinholoq lil min ikun ged jitlob il-Mandat ikun sproporzjonat
meta mqgabbel ma’ I-istess ghamil tal-haga li ged tintalab li tigi mizmuma,;

Tqis li ghalkemm huwa accettat mill-partijiet li Metalfit ma ghandha I-
ebda kuntratt formali ta’ lokazzjoni tal-fabbrika, iz-Zzamma min-naha
taghha tal-fabbrika hija maghrufa u rikonoxxuta minn MIP u mill-
predecessuri taghha;

Tqis li, ghall-finijiet tal-jedd mad-daqga ta’ ghajn, il-fatt li MIP kienet
interpellat lil Metalfit biex tersaq ghal-likwidazzjoni u I-hlas tal-kumpens
ghall-imsemmija zamma , Metalfit sehhilha turi li, huwa X’inhu t-titolu
tassew li ghandha ghal dik il-fabbrika, hemm Kkorrispettiv li qieghed
jithallas jew li jmissu jithallas u li MIP dan kienet ghadha tippretendih;

Tqis ukoll li I-nlas offert minn Metalfit fl-anhar gimghat u gabel il-hrug tal-
Ordni ta’ Zgumbrament kien intlaga’ minn MIP u nharget ricevuta dwaru;

12 Art. 875(3) tal-Kap 12
'3 Ara, Kumm. 22.9.1994 fl-Att tar-Rikors fl-ismijiet Angelo Xuereb vs Marin Hili
4 Art. 873(3) tal-Kap 12

Tqis ukoll huwa stabilit li t-twettiq tas-setghat moghtija bl-artikolu 3 tal-
Kapitolu 228 tal-Ligijiet ta’ Malta ma jfissirx li jekk MIP tqis li I-okkupant
ta’ bini jew art tal-Gvern ma jkollux titolu ikun ifisser li tali okkupant ma
jista’ jaghmel xejn u jkollu jobdi®™, u li dan it-twettiq irid tabilfors isir

“minghajr il-process gudizzjarju kif stabilit mil-ligi"*®;

Tqis li f¢irkostanza bhal din, il-jedd mad-daqqa ta’ ghajn ghal persuna li
jkun inhareg kontriha Ordni bhal dak li nhared kontra Metalfit huwa
mhares b’'mod i tista’ titlob u tinghata sewwasew il-hrug ta’ Mandat ta’
Inibizzjoni biex tithalla tikkontesta I-istess Ordni, sakemm ikunu jezistu |-
kundizzjonijiet ghall-hrug ta’ Mandat bhal dak'’;

Tqis ghalhekk, li Metalfit sehhilha turi b’raguni tajba bizzejjed i hija
ghandha jedd mad-daqqga t'ghajn biex titlob il-hrug tal-Mandat minnha
mitlub;

Tqis li I-fatt li I-Ordni nhareg ukoll kontra Latina Pictures Limited u din
bagghet ma kkontestatux ma jnaggas xejn mill-jedd ta’ Metalfit li titlob hi,
u b’harsien tal-interessi taghha, il-hrug tal-Mandat;

Tqis li I-ntiega ghall-hrug ta’ Mandat bhal dan tintrabat sewwa ma’ |-fatt
jekk il-hsara li minnha I-parti rikorrenti tilminta tistax tkun wahda |li ma
tistax tissewwa mod iehor. Jekk |-inkonvenjent jew in-nuggas lamentat
jista’ jitnehha, mqar b’decizjoni wara li jigi mistharreg il-kaz fil-mertu®®, jigi
nieges it-tieni element mehtieg ghall-hrug tal-Mandat;

Tgis li dan l-element jinsab soddisfatt ukoll fil-kaz li I-Qorti ghandha
quddiemha. Ladarba MIP iddikjarat, ghall-finijiet tal-artikolu 873(3) tal-
Kap 12 li kien fi hsiebha tibga’ miexja '| quddiem bl-izgumbrament i
kieku ma kienx ghat-talba ta’ Metalfit ghall-hrug tal-Mandat, johrog ¢ar li
huwa mehtied li I-Qorti tilga’ t-talba biex Metalfit tkun f'qaghda li thares il-
jedd mad-daqqa t'ghajn li ntwera li ghandha u sakemm isir dan;

Tqis ukoll li meta wiehed iqabbel il-hsara li ggarrab Metalfit |i kieku I-
Ordni ta’ Zgumbrament jitwettaq issa mal-hsara li ggarrab MIP li kieku
tintlaga’ t-talba ta’ Metalfit ghall-hrug tal-Mandat, ma hemm |-ebda dubju

% Ara P.A. AF 18.5.2007 fl-atti tar-Rikors ghall-hrug ta’ Mandat ta’ Inibizzjoni fl-ismijiet V.G. Tiles Co. Ltd. vs Malta Industrial
Parks Ltd

* Ara P.A. VDG 1.8.2008 fl-attit ar-Rikors ghall-hrug ta’ Mandat ta’ Inibizzjoni fl-ismijiet Beechwood Limited vs Malta
Industrial Parks Ltd

7 Kost. 11.4.2006 fil-kawza fl-ismijiet Emanuel Camilleri et vs Kummissarju tal-Artijiet et

¥ p.A. AM 2.1.1993 fl-atti tar-Rikors ghall-Arug tal-Mandat ta’ Inibizzjoni fl-ismijiet Avukat Victor Borg Grech vs Joseph
Gasan et noe

li tal-ewwel iggarrab hsara sproporzjonata ma’ dik li tista’ ggarrab MIP
sakemm ikunu mistharrgin il-kwestjonijiet dwar il-mertu quddiem il-Qorti
xierga. Wara kollox, ir-raguni li MIP tindika bhala dik li wasslitha biex
tohrog |-Ordni ta’ Zgumbrament fil-konfront ta’ Metalfit ilha tezisti snin
kbar u kien biss fl-ahhar gimghat li MIP hasset il-htiega li tohrog I-
imsemmi Ordni;

Tqis ghalhekk li Metalfit sehhilha turi li dan I-element jirrizulta wkoll;
Ghal dawn ir-ragunijiet, il-Qorti geghda tiddeciedi billi:

Tilga’ t-talba tal-kumpannija rikorrenti ghall-hrug tal-Mandat minnha
mitlub u dan ghaliex intwera li jirrizultaw il-kundizzjonijiet mitluba mil-ligi
ghall-hrug tieghu, imma dan limitatament fil-konfront tal-kumpannija
intimata Malta Industrial Parks Limited,;

Tehles mill-harsien ta’ dan il-provvediment lill-intimat Kummissarju
tal-Artijiet, u dan fid-dawl tar-rinunzja ghat-talba fil-konfront tieghu
maghmula mill-kumpannija rikorrenti waqt is-smigh, u ghalhekk
tirrevoka u thassar id-degriet taghha tal-21 ta’ April, 2015, contrario
imperio safejn kienet laqghet provvizorjament it-talba tar-rikorrent fil-
konfront tal-imsemmi intimat Kummissarju tal-Artijiet; u

Tordna l-intimata Malta Industrial Parks Limited thallas I-ispejjez ta’ din

il-pro¢edura, minbarra dawk tal-intimat Kummissarju tal-Artijiet i
ghandha thallashom il-kumpannija rikorrenti Metalfit Limited.

< Sentenza Finali >

